
Broj: 03-34-3-565-8/21
Sarajevo, 16.11.2021. godine
Na osnovu člana 61. Zakona o upravi („Službeni glasnik BiH“, broj 32/02, 102/09 i 72/17), člana 28.a Zakon o državnoj službi u institucijama Bosne i Hercegovine (“Službeni glasnik BiH”, br. 19/02, 35/03, 4/04, 17/04, 26/04, 37/04, 48/05, 2/06, 32/07, 43/09, 8/10, 40/12 i 93/17) a u vezi sa članom 8. Zakona o radu u institucijama Bosne i Hercegovine („Službeni glasnik BiH“ br. 26/04, 7/05, 48/05, 60/10, 32/13 i 93/17) i Odluke direktora Fonda za povratak Bosne i Hercegovine broj: 01-34-3-565-7/21 od 16.11.2021., direktor Fonda za povratak Bosne i Hercegovine, r a s p i s u j e

JAVNI OGLAS

za popunjavanje radnog mjesta državnog službenika u Fondu za povratak Bosne i
Hercegovine na određeno vrijeme do povratka službenice sa porodiljskog odsustva
1.Odjeljenje za pravne, kadrovske i opšte poslove
Stručni saradnik za izradu ugovora – 1 izvršilac na određeno vrijeme

Kratak opis poslova:  Sačinjava prijedloge ugovora koje Fond zaklјučuje u vezi sa realizacijom odobrenih projekata, kao i ugovore za potrebe Fonda kao budžetskog korisnika, prikuplјa dokumentaciju neophodnu za zaklјučivanje ugovora, i ostvaruje  komunikaciju sa potpisnicima ugovora, pribavlјa mišlјenje Pravobranilaštva BiH na prijedloge ugovora u skladu sa Zakonom o Pravobranilaštvu BiH, koordinira proces potpisivanja ugovora. Priprema dokumentaciju za izjašnjenja u vezi sa tužbama po ugovorima i ista uz prethodne konsultacije sa neporedno nadređenim dostavlјa Pravobranilaštvu BiH, te obavlјa i druge poslove po nalogu šefa odjelјenja.
Posebni uslovi za obavljanje poslova: Visoka stručna sprema- VII stepen ili najmanje 240 ECTS bodova Bolonjskog sistema studiranja, završen pravni fakultet, jedna godina radnog iskustva u struci, položen stručni upravni ispit i poznavanje rada na računaru.
NAPOMENA ZA SVE KANDIDATE
· Pored navedenih posebnih uslova za navedeno radno mjesto, kandidat mora ispunjavati i slijedeće opšte uslove, propisane članom 22. Zakona o državnoj službi u institucijama Bosne i Hercegovine.
· Komisija bira kandidate na osnovu podataka iz prijave, kao i znanja i sposobnosti pokazanih na testiranju gdje će se, između ostalog, provjeriti da li kandidati ispunjavaju neke od posebnih uslova Javnog oglasa koji se ne dokazuju dostavljenom dokumentacijom.
· Pod radnim iskustvom podrazumjeva se radno iskustvo nakon stečene visoke školske spreme.
· Za sprovođenje konkursne procedure po ovom Javnom oglasu forimiraće se jedna Komisija za izbor.
· Sa izabranim kandidatom zaključuje se ugovor o radu na određeno vrijeme u periodu od donošenja odluke o izboru kandidata do povratka državne službenice sa porodiljskog odsustva, a koji će obavljati poslove radnog mjesta „stručni saradnik za izradu ugovora“ u Odjeljenju za pravne, kadrovske i opšte poslove Fonda za povratak BiH u Sarajevu.

· Prijave kandidata, svojeručno potpisane, trebaju sadržavati kraću biografiju, adresu i kontakt telefon.
NAČIN PRIJAVLJIVANJA

Uz prijavu se prilažu slijedeći dokumenti: 

· ovjerena fotokopija fakultetske diplome o završenoj školi i ovjerena fotokopija rješenja o nostrifikaciji, ukoliko je diploma stečena van Bosne i Hercegovine nakon 06.04.1992. godine, odnosno, za kandidate koji su visoko obrazovanje stekli po Bolonjskom procesu uz fakultetsku diplomu i dodatak diplomi; iznimno samo u slučaju da visokoškolska ustanova dodatak diplomi nije uopšte izdavala, niti za jednog diplomca, kandidat je dužan da uz ovjerenu kopiju fakultetske diplome dostavi uvjerenje visokoškolske ustanove da dodatak diplomi nije uopšte izdat, niti za jednog diplomca.
· ovjerena fotokopija uvjerenja o državljanstvu ne starijeg od šest mjeseci od dana izdavanja od strane nadležnog organa;
· ovjerena fotokopija potvrde ili uvjerenja o  radnom  iskustvu u struci, izdata od strane poslodavca;

· uvjerenje o nevođenju krivičnog postupka
· dokaz o položenom stručnom upravnom ispitu
· dokaz o poznavanju rada na računaru 
· izjava kandidata da nije obuhvaćen odredbom člana IX stav 1. Ustava Bosne i Hercegovine, koja mora biti ovjerena u opštini.

Na kandidata koji ne dostavi uvjerenje o položenom stručnom upravnom ispitu, a bude postavljen na radno mjesto, primjenjuje se član 56. Zakona o radu u institucijama Bosne i Hercegovine. 
Mole se kandidati da ne dostavljaju dokumentaciju koja nije tražena tekstom Javnog oglasa jer se ista neće uzimati u razmatranje.

Obratiti pažnju na slijedeća dokumenta koja ne treba dostavljati, jer ista ne mogu služiti kao valjan dokaz:

· uvjerenje o diplomiranju starije od godinu dana,

· fakultetske diplome akademskog zvanja magistra ili ekvivalenta, akademskog zvanja doktora ili ekvivalenta i dr. slične diplome, ukoliko iste nisu eventualno tražene u posebnim uslovima. Iste ne mogu dokazati stečeno zvanje završenog dodiplomskog (osnovnog) studija.

· u pogledu dokazivanja državljanstva ne treba dostavljati ličnu kartu, nevažeće uvjerenje o državljanstvu, odnosno uvjerenje starije od šest mjeseci.

· u pogledu radnog iskustva ne dostavljati dokumenta koja ne sadrže elemente potvrde ili uvjerenja, odnosno dokumenta u kojima nije decidno navedeno slijedeće: osnovne generalije, vrsta školske spreme u okviru radnog mjesta tj. stručna sprema predviđena za konkretno radno mjesto, naziv radnog mjesta, precizan period radnog angažovanja, te ostalim relevantnim podacima za dokazivanje tražene vrste radnog iskustva.

· u pogledu dokazivanja nivoa znanja stranog jezika ili rada na računaru, ne dostavljati: potvrdu ili uvjerenje firme ili ustanove gdje je lice bilo u radnom odnosu, jer ista nisu registrovana za obavljanje te djelatnosti, te kao takvi dokazi nisu valjani.

Prijava se predaje putem pošte preporučeno na adresu: 
Fond za povratak Bosne i Hercegovine, Džemala Bijedića broj 39, 71000 Sarajevo, sa naznakom:
„Za Komisiju za izbor kandidata“. 

Oglas je otvoren 8 dana od dana objavljivanja u dnevnoj štampi.
POSTUPAK IZBORA

Svi prijavljeni kandidati podliježu proceduri provjere osposobljenosti za obavljanje poslova za 
radno mjesto na koje su aplicirali, u skladu sa  Pravilnikom o unutrašnjoj organizaciji Fonda 
za povratak Bosne i Hercegovine. Provjera osposobljenosti kandidata izvršiće se testiranjem i 
intervjuom.

Neblagovremene i nepotpune prijave, kao i fotokopije dokumentacije koje nisu ovjerene, neće se uzeti u razmatranje.

O toku postupka izbora kandidati će biti kontaktirani i informisani.

Kandidat koji uđe u uži izbor, naknadno će dostaviti ljekarsko uvjerenje o zdravstvenoj  i radnoj sposobnosti.










 DIREKTOR

